
Autori Katos Fongoli, - kétu e mé tej
thjesht K.F., - po rrinte né ballkonin e
apartamentit, né katin e treté té njé pallati
té vjetér katérkatésh, duke rrufitur me nge
kafené e méngjesit, qé ia kishte shérbyer
bashkéshortja. Kjo, aktualisht pensioniste,
dikur kishte gené me profesion mésuese e
gjuhés angleze né shkolla té ndryshme té
kryeqytetit.

Prej vjetésh ai po zhytej gjithnjé e meé
shumeé né até qé e quajné dembeli e Embél.
Prej vjet€sh nuk i interesonte mé asgjé,
pérgjithésisht nuk lexonte, aq mé pak
ndonjé gazeté. Gjithsesi, pér té€ marré vesh
¢’béhej, ndiqte emisionin televiziv “Koha

BALLO ME MASKA ose SHAKAJA E FUNDIT | 5



pér t'u zgjuar’” me pasqyrén e shtypit té
pérditshém.

Até meéngjes, né faqe té€ paré€, gazeta
“Kupola” jepte njé lajm disi té pazakonté: né
pikén turistike “Askund” do té organizohej
njé mbrémje karnavalesh. Gazeta shénonte
se hyrja ishte e liré, kureshtarét qé do
té denjonin té ishin té pranishém do té
zbaviteshin. Me kété rast, po né faqe té
paré, gazeta botonte njé fotografi té pikés
turistike; njé kullé shtatékatéshe e téra prej
gelqi, qé lejonte té shihje nga brenda-jashté,
por jo anasjelltas.

Ky lajm nuk i ngjalli kurrfaré kureshtjeje
autorit K.F. Jo sepse até e jepte fletushka
“Kupola”, té cilén e konsideronte si masheé té
geverisé - financohej prej saj, ndryshe do té
falimentonte. Atij thjesht iu duk pa ndonjé
interes njé mbrémje karnavalesh, aq mé pak
té shkonte té merrte pjesé, edhe pse hyrja
genkej e liré. Mé pas dicka e paparashikuar
e béri t€ ndryshonte mendim, por, aty pér
aty, iu kthye té pérditshmes sé tij.

Né kété té pérditshme vendin kryesor
e zinte njé rregull: kudo qé té€ ndodhe;j,
kujdesej mbi té gjitha t€ merrte me vete
telefonin celular. Kété kérkonte edhe nga
bashkéshortja: kudo gé té shkonte, t&€ mos
harronte pa e marré telefonin celular. Né

ndonjé rast té rrallé kur ndodhte e kundérta,
ai pérfshihej nga njé ankth i vérteté.

Zakonisht, pas kafesé sé méngjesit, rreth
orés nénté bashkéshortét zbrisnin né rrugén
pérpara pallatit. Lagjja ku banonin ishte e
geté, pa ndértime té reja té larta, me ose
pa leje, e gjelbéruar, pa lévizje t€ shumta
makinash. Mbi té gjitha plot me restorante,
né pérputhje me thénien sipas sé cilés nuk
mund té keté lagje t€ mira pa restorante té
mira. Si ecnin népér lagje nja njézet minuta
ktheheshin né shtépi dhe té njéjtén shétitje
e pérsérisnin rreth orés katér pasdite.
Kryesorja: nga ballkoni i apartamentit atij i
hapej njé fushépamje, qé i lejonte té sodiste
njé hapésiré deri tutje, né malin pérballé,
ku né mot té kthjellét dallohej me sy té
zhveshur pika turistike “Askund”.

Befas, ende pa e cuar deri né fund kafené,
tringélliu zilja e celularit. Né ekran iu shfaq
njé numér i panjohur dhe ai doemos nuk e
hapi telefonin. Né& raste té tilla n€ anén tjetér i
dilte ndonjé z& feméror, gjithnjé me reklamén
e ndonjé malli, mé& sé shumti té€ dyshekut
té famshém Dormeo. Tashmé ai nuk kishte
nevojé pér ndonjé dyshek té ri, qofté dhe pér
té¢ famshmin Dormeo, pra nuk iu pérgjigj
thirrjes dhe vazhdoi té rrufiste kafené. Pas
nja pesé€ minutash i mbérriti njé mesazh.

“Pérshéndetje zotéri K.F.

Para se t’ju zbuloj arsyen e vérteté pérse
po ju shkruaj, e shoh té udhés tju lutem t’i
lexoni deri né fund kéto radhé.

Jam njé i njohuri juaj i vjetér. Nuk po
them mik, nuk besoj té kemi gené miq
ndonjéheré, né kuptimin qé€ i jap uné késaj
fjale, ndonése kjo éshté e diskutueshme.
Duke mos dashur té luaj me durimin tuaj
vérej se jam njé nga ata qé€ ju i keni burgosur
libér pas libri, arbitrarisht. Théné ndryshe
jam njé personazh juaji, i mbiquajtur Krist
Tarapi. Kritika e specializuar letrare ka
véné né dukje se uné jam krijesa juaj mé
origjinale, madje disa shkojné edhe mé
tej, thoné se tek uné ju keni transplantuar
vetveten. Pak a shumé si né até lodrén e
fémijéve qé pér té futur né kurth njéri-tjetrin
recitojn€ me pafajési vargun “uné jam ti e ti
je uné” dhe pas késaj shtrojné njé pyetje qé
ma do mendja ta dini.

Nuk mé béhet voné fare se cfaré thoné.
Pér té gené i ciltér me ju, uné s'mund t’ju
fal q¢ mé keni mbiquajtur Krist Tarapi.
Né pérputhje me kété, té gjithé e kudo mé
thérrasin me tallje me nofkén zoti ‘Trapi’!

Té vij tani tek arsyeja e vérteté e kétij
komunikimi me ju. Nuk ishte déshira ime.
Ishte, po them, njé mision qé e mora pérsipér

me kérkesén kémbéngulése té té gjithé atyre
géjuikeni burgosur mizorisht libér pas libri,
pra njé kérkesé e té gjitha personazheve
tuaja, burra e gra, pa pérjashtim. Né kéto
kushte, meqé e mora pérsipér kété mision
jo té kéndshém, jam i detyruar tju zbuloj
disa hollési.

Takimi yné do té mbahet né pikén
turistike “Askund”. Kemi vendosur té
jeté njé ballo me maska. Kétu nis edhe
poshtérsia e pacavures “Kupola”. Lajmin gé
ia dérgova uné pér takimin, ku theksohet
garté se do té€ jeté njé ballo me maska, ajo
e ka ndryshuar géllimisht me keqdashje
pérmes titullit “mbrémje karnavalesh”.

Edhe njé hollési tjetér. Né& bazé té
informacioneve té mia, takimi me shumé
gjasa do té kthehet né njé larje hesapesh me
ju. E kuptueshme, s’keni 1€né gjé pa béré e
pa shkruar kundér krijesave tuaja mjerane,
gé po e presin me padurim ballafagimin me
ju.

Tani, si¢c thuhet, topi ndodhet né fushén
tuaj, vendosni si tju duket mé e arsyeshme.
Nése vendosni t'i pérgjigjeni késaj ftese,
detyrimisht duhet té pajiseni me maské.

Gjithé té mirat!

25 shtator, 2222”

Njé copé heré té gjaté K.F. mbeti i
pérhumbur, pa u besuar syve.

“Bukur!”, tha me vete.

Tashmé as qé e vinte né dyshim: do ti
pérgjigjej sfidés sé& personazheve té tij. E
lexoi sérish mesazhin pér té dytén heré,
pastaj pér heré té treté€ dhe vetém pas herés
sé treté i ra né sy dicka thelbésore: tjetri
nuk e kishte sqaruar se kur dhe né cfaré
ore do té€ organizohej balloja me maska.

Aty pér aty u ngut té formulonte numrin
e celularit té Krist Tarapit. Pér njé kohé té
gjaté nga ana tjetér nuk iu pérgjigj njeri. Ai
kémbénguli sérish, derisa njé z& automatik
feméror i komunikoi se numri qé kérkonte ai
nuk ekzistonte. Péshtjellimit, qé& e pérfshiu,
i vuri vulén data né fund té mesazhit
enigmatik: 25 shtator, 2222!

Duke véné né piképyetje vetveten e la
ballkonin, vajti né dhomén e punés ku
kalendari i madh me ngjyra, i varur né mur,
vértetonte se até dité ishte vértet 25 shtator,
por i vitit 2022 dhe jo 2222. Té njéjtén té
vérteté ia déshmoi edhe kalendari i vogél me
fleté, ku hidhte shénimet e pérditshme.

I lodhur miréfilli, késaj katrahure, qé

luante me shifrén prej dyqind vjetésh, i dha
njé shpjegim té arsyeshém: gjithcka ishte né

stilin e personazhit. Duket ky e meritonte
nofkén “Trapi”!

Mékotshpresoité merrte ndonjé telefonaté
apo mesazh tjetér nga personazhi i tij, qé
nuk u bé mé i gjallé, aq sa zuri té besonte se
komunikimi me té kishte gené njé shpikje e
fantazisé. Kété gjasé ia hodhi poshté gazeta
“Kupola”. Pérmes késaj gazete, te rubrika e
zakonshme “Koha pér t'u zgjuar”, ai mésoi
se mbrémja e famshme e karnavaleve te
pika turistike “Askund” do té mbahej até té
shtuné. Fletushka pérsériste njoftimin se
hyrja do té ishte e liré pér kédo duke nisur
nga ora gjashté e mbrémjes.

Pavarésisht néntekstit tallés té “Kupolés”,
e cila até g€ do té ishte njé ballo me
maska parapélgente ta quante mbrémje
karnavalesh, K.F. u ndjeilehtésuar. Até dité
ishte e enjte, pra balloja do té organizohej
pas dy ditésh. Tani i mbetej té€ zgjidhte
vetém njé problem: cila do té ishte maska
mé e pérshtatshme pér té?

“Pér besé, - tha kot mé kot me vete, - pér
besé...”

Nuk i kujtohej se kur, ku dhe né
c¢’rrethana, ndoshta né njé jeté tjetér rreth
dyqind vjet té shkuara, po ti pérmbahej
lajthitjes s€ qéllimté té Krist Tarapit, dikush
i kishte drejtuar pyetjen njéherazi origjinale

dhe té pabesueshme: cili do té ishte epitafi
mé i pérshtatshém qé mund té vendosej mbi
gurin e varrit té tij?

Ai nuk e pati né doré té mos binte pre e
kétyre dy pyetjeve. Pra, cila do té€ ishte maska
mé e pérshtatshme pér t€ nése vendoste té
merrte pjes€é né ballon e paralajméruar?
Njéherazi kush do té ishte epitafi mé i
pérshtatshém gé mund té vendosej mbi
gurin e varrit té tij?

Mé né fund, i lodhur e i mérzitur, ia doli
ta shmangte pyetjen rreth epitafit dhe té
pérgendrohej tek ajo aktualja: cila do té
ishte maska mé e pérshtatshme pér té tani
gé nuk e vinte né dyshim pjesémarrjen te
balloja e personazheve té tij?

Né njé jeté e kohé tjetér, rreth dy shekuyj
té shkuar, njé i aférm i kishte dhéné njé
shpjegim interesant rreth asaj qé e quante
“céshtje e maskave”. Sipas tij, kudo e né
cdo mjedis luhej njé ballo me maska. Para
se té dilte nga shtépia pér té vajtur né
gendrén e punés, cdo individ, burré apo
grua, fytyrén e vérteté e linte té€ mbyllur né
kasaforté, né rastin kur i ndodhej njé e tillé.
Nése jo, e linte diku né mjediset e banesés,
ku té mundej dhe nuk dilte né rrugé pa
u pajisur me maskén e sigurisé. Kjo do té

thoshte té shfaqej kudo e né ¢cdo mjedis me
pamjen e njeriut té€ bindur, té pérvuajtur,
gé ecte vazhdimisht kokulur, qé shihte
vetém hallet e veta, asgjé mé shumé. Njé
dredhi naive, me shpresén se késhtu do té
mund t’ia hidhte lukunisé s€ kudondodhur
té pérgjuesve me pagesé apo vullnetaré né
shérbim té geverisé. Kéta ishin né gjendje
té déshmonin pér kédo edhe se sa lugé e
piruné i ndodheshin né shtépi.

BALLO ME MASKA ose SHAKAJA E FUNDIT | 13



Dikur, né rini té tij, mé sakté né
periudhén e shkollés s€ mesme, sporti mé
i parapélgyer pér té kishte gené ngjitja cdo
té diel né kémbé deri né€ pikén turistike
“Askund”. Gjithmoné me té njéjtén shoqgéri
djemsh e vajzash. Pér arsye té€ kuptueshme
atij i ishte ngulitur né kujtesé vetém njéra
nga kéto ngjitje. Né vitin e treté té€ gjimnazit,
né moshén shtatémbédhjetévjecare, kishte
fietur pér heré té paré me njé vajzé!

Rruga deri né até vend, népér rrépirén
malore zakonisht, me ndonjé pushim aty-
kétu, merrte nja tri oré. Até dité ngjitjen e
véshtirésonte edhe njé€ rrethané tjetér: bora

e njé nate mé paré. Ndoshta kjo qe dhe
arsyeja qé€ diku ai mbeti prapa grupit derisa
syté i zuné njé vajz€ qé po rrinte ulur prané
njé gémushe, me njé canté shpine prané
kémbéve, me kokén mbéshtetur midis
duarve. Kur iu afrua, ai e preku lehté né
sup. Atéheré vajza ngriti kokén, si té zgjohej
nga njé gjumé i thellé.

- Ke nevojé pér ndihmé? - e pyeti ai.

- Jo, - iu pérgjigj tjetra shkurt.

- Pse po rri kétu vetém? Ku i ke shokét
dhe shoqet? Si té paskan 1éné késhtu, vetém
né mes té rrugés?

- Po té prisja ty, - ia ktheu ajo, - kam
dyqind vjet gé té pres...

Ai e véshtroi me dyshim, ajo me siguri po
tallej. Dhe vendosi t’ia kthente me té€ njéjtén
monedhé.

- Edhe uné kam dyqind vjet qé té kérkoj,
- i tha, - mé né fund ja ku té gjeta.

- E di? - ndryshoi bisedé vajza. -
Sot uné kam ditélindjen, mbush plot
shtatémbédhjeté vjece.

- Uné kam mbushur shtatémbédhjeté
vjec vetém para njé€ jave, - ia ktheu ai.

- A pranon té€ jesh i ftuari im sonte? - e
pyeti ajo. - Sigurisht, nése nuk ke ndonjé
plan tjetér.

- Asnjé plan, - ia ktheu ai.

- Edhe njé kusht, - tha vajza, - uné s’jam
kureshtare t€ mésoj se si t€ quajné. T€ njéjtén
gjé kérkoj prej teje, t€ mos béhesh kureshtar
pér té mésuar se si mé quajné.

- Asnjé problem, - tha ai. - Tani té
vendosim se ¢’duhet t€ bémé. Uné dua té
ngjitem deri te Kulla. Po ti, do té vazhdosh
té presésh kétu?

- Jo, - ia ktheu vajza, - tani s’kam mé
asnjé arsye pér té pritur kétu.

Ajo vinte pak mé e shkurtér né trup se
ai. Mbante njé kapuc¢ té bardhé gé linte
té dukeshin flokét ngjyré vishnje. E gjithé
genia e saj clironte njé aromé vishnjeje.
Vajza hodhi krahéve cantén e shpinés dhe
ajo pérpara, ai pas saj, vazhduan rrugén
népér shtegun e rrépiré malor.

Kur mbérritén prané hyrjes sé Kullés
ishte ngrysur. Ndérkaq dritat né té gjitha
katet ishin ndezur. Dera e hyrjes u hap, prej
andej u vérsulén jashté njé grup djemsh e
vajzash dhe zuné té luanin téré hare me topa
bore. Té papriturat i pérgjonin né recepsion.
Dhoma e prenotuar prej tij ndodhej né katin
e treté, bashké me ato té pjesétaréve té tjeré
té grupit. Recepsionisti, pasi i hodhi njé
véshtrim dokumentit té tij té identifikimit, i

dorézoi celésin e dhomés. Gjaté késaj kohe
vajza géndronte ménjané e heshtur.

- M€ vjen keq, - i tha recepsionistit kur
ky iu drejtua asaj, - uné s’kam mundur té
prenotoj qysh mé paré ndonjé dhomé.

- Puné qé rregullohet, - ia ktheu tjetri,
- madje je me fat: e vetmja dhomeé e liré
ndodhet né katin e shtaté. Atje éshté
edhe e salla e restorantit. Njé dokument
identifikimi, ju lutem!

Vajza sajoi njé buzéqgeshje.

- Po tju them se pikérisht sot i kam
humbur dokumentet e mia té identifikimit,
a mé besoni?

Recepsionisti ngurroi té pérgjigjej.
Atéheré, duke u futur né rolin e shoqgéruesit
té vajzés, K.F. e pa me vend té ndérhynte.

- Pér kété zonjushé, qé sot ka ditélindjen
- mbush plot shtatémbédhjeté vjece dhe
s’dihet sesi ka pésuar njé lloj amnezie,
mund té béhem garant uné, miku i saj mé
i afért. Pra, e quajné Vishnje, té tjerat besoj
s’kané réndési. Do té géndrojmé kétu vetém
njé naté dhe nuk dihet nése shihemi apo
nuk shihemi heré tjetér.

Recepsionisti, njé i ri rreth té njézetave,
i mésuar me cifte té tilla adoleshentésh, qé
mund té shpiknin lloj-lloj génjeshtrash me

pafajésiné mé té madhe, u prir té tregonte
mirékuptim, i dorézoi vajzés celésin e
dhomeés né katin e shtaté.

- Eshté mé e lakmuara, - vuri né dukje.
- Mban numrin 777, klientét e quajné
“Dhoma e fatit”!

- Qenke vértet i shkathét, - i tha vajza
atij kur u larguan nga recepsioni dhe vajtén
prané derés sé€ njé ashensori. - Té falénderoj
edhe pér emrin... E di qé mé pélgen?

- Mé béhet gejfi, - tha ai.

Dhe deshi té shtonte:

- Né kété mes nuk kam ndonjé merité...
Flokét e tu jané ngjyré vishnjé. Ti cliron njé
aromé vishnjeje. Né vend té buzéve ke dy
kokrra vishnje.

Nuk foli. Pati pérshtypjen sikur po
riprodhonte njé skené té lexuar librash.

- C’do té béjmeé tani? - e pyeti ajo duke
i hedhur njé véshtrim té€ ngulmét. - Nése
je penduar pér marréveshjen toné, s'mé
mbetet hatri.

- Jo, - ia ktheu ai vendosmeérisht, - por
mé paré duhet té takoj ata té grupit tim, né
katin e treté. T'u them se kam mbérritur
shéndoshé e miré... vetém kagq...

Ky argument vajzés iu duk bindés.

- Miré, - tha, - uné po ngjitem dhe té pres
né katin e shtaté, né dalje té ashensorit.

Nja dhjeté minuta mé voné ai e gjeti
pikérisht né dalje té ashensorit, ulur
kémbékryq, mbéshtetur pas njé muri,
me cantén e shpinés 1éné pértoké. Sapo
vajti prané saj, ajo i drejtoi njé pyetje té
cuditshme.

- Té ka rastisur té flesh ndonjéheré né
até qé e quajné “Dhoma e fatit™?

- Jo, - iu pérgjigj ai.

- E mora me mend, - geshi vajza.

Ai nuk e kuptoi pérse geshi tjetra. Aq mé
pak i ra né té se ¢far€ mund té kishte marré
me mend ajo.

- Po ti, - e pyeti téré naivitet, - a ke fjetur
ndonjéheré né até dhomé?

- Kam fjetur, - u pérgjigj vajza. - Ashtusisot,
kisha ditélindjen, mbushja pesémbédhjeté
vjece... Ka gené hera e paré...

Ai kémbénguli né naivitetin e tij.

- Té€ solli ndonjé fat? - e pyeti.

- Patjetér... Ta shpjegova, kur u takuam
né shtegun me boré, kisha dyqind vjet qé té
prisja. Dhe mé né fund ti erdhe.

- Edhe uné kisha dyqind vjet gé té
kérkoja, - ia ktheu ai, duke u futur né lojén
€ saj.

Né até cast u ndje i sigurt; po té pérkulej
paksa, t'i jepte njé té puthur, si¢c pati njé
yshtje, ajo nuk do ta kundérshtonte. Intuita
e késhilloi té€ mos e bénte, do té kishte gené
njé veprim i gabuar.

Pas shpinés sé tyre, mbi mur, njé shigjeté
tregonte renditjen e dhomave sipas numrave
pérkatés.

- Druaj se recepsionisti éshté gabuar, -
foli befas ai, me frymémarrje disi té prishur
nga yshtja pér ti dhéné asaj njé té puthur,
- pérvec dhomeés 777 kétu duhet té gjendet
edhe ndonjé dhomé tjetér, pér mua.

Vajza u ngrit né kémbé.

- Recepsionisti nuk éshté gabuar, -
vérejti.

Dhe i drejtoi pyetjen mé provokuese.

- Mé trego té vértetén, ke fjetur ndonjéheré
me njé vajze?

Ai ngurroi té pérgjigjej. Vite té shkuara, -
ende né klasén e katért fillore, - kishte vajtur
fshehurazi prindérve me djemté e lagjes té
lahej né lumé. Atje, buzé njé pellgu, ishte
béré déshmitar i njé skene qé e ruante té
gjallé né kujtesé. Ulur mbi réré, lakuriq fare,
djemté kishin zhvilluar njé garé surrealiste,
do ta quante aktualisht: pér heré té paré né
jetén e tij kishte mésuar se ¢’do té thoshte

t’i bije me doré ose, si¢c mésoi té thuhej mé
voné, t€ masturboheshe. Djemté e lagjes
ishin masturbuar té gjithé, né garé se kush
do té prishej i pari. Késhtu ndodhi qé mé pas
ai u pushtua nga magjia e té€ masturbuarit,
teksa pérfytyronte se bénte dashuri me
vajza nga mé té ndryshmet, me ¢cdo vajzé
qé déshironte, deri dhe me yje té kinemasé.
Njé mrekulli e vérteté, e pakrahasueshme...
Né kété kuptim, virtualisht ai kishte njé
pérvojé té pasur seksuale dhe mund té
diskutonte gjaté rreth kétij subjekti. Fjala
vjen rreth skenave erotike népér filma té
ndryshém. Kishte bindjen se ato nuk ishin
aq té pafajshme. Askush nuk mund tia
mbushte mendjen se aktorét dhe aktoret,
né skena té tilla nuk shtireshin, ata bénin
dashuri miréfilli.

- Jo, - ia ktheu pas njé ngurrimi té
shkurtér, - s’'mé ka ndodhur té fle me ndonjé
vajzé.

- Pse, - kémbénguli ajo, - ke ndonjé
problem me vajzat?

- Jo, - ia ktheu ai, - s’kam asnjé problem
me vajzat, thjesht nuk mé éshté dhéné rasti.
- Atéheré 1éviz, - i tha ajo, - ejal

- Ku té vij, - ngriti ai supet i hutuar, - mé

paré duhet té interesohem pér ndonjé dhomeé. ..

- E kemi njé dhomé, - vérejti ajo, - nuk ke
déshiré té provosh fatin?

Ai nuk e zgjati. Ia doli té clirohej nga
gjendja e idiotésisé, mori cantén e shpinés
dhe vajti pas saj, i bindur tashmeé se fati i tij
kishte njé emér, e quanin Vishnje.

Ajo ishte njé dhomé e zakonshme. Sapo
futeshe gjendeshe né njé mjedis paradhome,
me dy kolltuké, njé karrige dhe njé tryezé
né mes té tyre. Tutje ishte dhoma e gjumit,
dera e hapur e sé cilés lejonte té shihje njé
shtrat dopio.

- Kam nevojé urgjente té€ bé&j njé banjé, -
tha vajza, e cila priu pér né dhomén e gjumit
dhe kérceu mbi krevat.

Ndérsa ajo zuri té zhvishej, ai po rrinte
buzé krevatit. Pér heré té paré po shihte njé
trup té zhveshur vajze dhe ra pre i njé frike
té befté. Iu kujtua rréfimi i pabesueshém
i njé shoku té klasés. Gjaté pushimeve té
verés, para se té futeshin né vitin e treté,
njé vajzé e vitit té dyté kishte pranuar té
dilte né njé takim me té. Megjithése vajza
ishte treguar e gatshme té bénin dashuri,
né takimin e paré ai s’kishte mundur t’ia
plotésonte déshirén. Kishte mundur t’ia
plotésonte vetém né takimin e dyté. Né té

parin ishte bllokuar nga ajo qé dikush e
kishte sqaruar pérse ndodhte dhe e quanin
pak a shumé impotencé emocionale.

- Zhvishu, pra, - e shkundi ajo dhe iu
drejtua banjés.

Pa u cliruar ende nga frika se mos né
castin e duhur pésonte té mallkuarén
impotencé emocionale ai u fut né banjé.
Vajza ndodhej nén dush, me fytyrén té
kthyer nga fluksi i uyjit. Ai vajti nén dush,
prané saj. Ajo u kthye nga ai, ia hodhi duart
rreth qafés, pastaj ia kaloi népér trup, deri
poshté, nén té.

Ai u err. Pa vetédije zuri té pérsériste njé
skené té njohur filmash gé e ngriti peshé. Né
kundérshtim me ligjin universal té réndesés
trupiisaju bé pupélilehté. Kur ai e depértoi
ajo klithi dhe i dha njé té kafshuar.

Vajza i dha disa té kafshuara mé pas né
shtrat. Ai e la té geté vetém ndaj té€ gdhiré,
kur ajo, e harxhuar térésisht, i tha “Mjaft!”.
Al mésoi prej saj se gjaté njé nate pa gjumé,
né pérvojén e tij té€ paré seksuale paskej
mundur té bénte dashuri me Vishnjen
shtaté heré radhazi.

E premtja né méngjes e gjeti autorin K.F.
si kurdoheré né ballkonin e apartamentit
duke rrufitur kafené qé ia kishte shérbyer
bashkéshortja. Deri né até meéngjes ai
ende nuk ia kishte zéné me gojé ballon me
maska té personazheve té tij dhe ftesén e
tyre pér té marré pjesé€. Ndihej i sigurt pér
njé gjé: edhe po ta vinte né dijeni, ajo nuk
do té pranonte ta shoqéronte. Gjithé jetén
i ishte pérmbajtur njé rregulli: né asnjé
rrethané t€ mos futej midis bashkéshortit
dhe personazheve té tij.

- E keni shumé gabim, - i péshpériti njé
z€&, - ajo sé€ paku do t)ju jepte njé€ késhillé pér
té zgjidhur problemin e maskés!

K.F., pati njé pérshtypje té forté€ se kéto
fjalé ia kishte péshpéritur i quajturi Krist
Tarapi dhe nuk gabohej. Mirépo né até cast,
e shpérgendroi dicka tjetér e pazakonté:
tutje, pértej rrugés automobilistike, njé
turmé njerézish, disa prej té ciléve mbanin
maska e pankarta népér duar, zuri té lévizte
pikérisht drejt rrugés automobilistike. Mé
tej nga turma u shképut njé grup mé i vogél
individésh, té gjithé kéta mbanin maska,
e ky grup u derdh né rrugén dytésore té
lagjes, pér té pérfunduar para pallatit ku
banonte ai.

- E kuptoni tani se kush jané kéta
lapangjozé, qé kané ardhur téré tangérllék
tju sfidojné pérpara banesés suaj? - i tha
Krist Tarapi.

K.F. nuk foli. Atij i térhoqi vémendjen njé
tip i mbéshtjellé me njé peleriné té zezé, té
gjaté deri né fund té kémbéve, pa maské. Ky
fakt, domethéné qé tjetri ishte pa maské, i
mundésoi té shquante qarté syté e tij, tepér
té njohur pér té: ca sy té bardhé.

- Po ti, pjellé e ferrit, ¢’kérkon kétu? - i
tha me pérbuzje.

Tjetri u zgérdhi.

- Mé duket se kjo éshté e drejta ime...

Harrove se edhe uné jam njé personazh
juaji?

Atéheré ndodhi dicka gé i shtangu té
gjithé: nga grupi i individéve me maska u
shképut dikush. Ky, me njé maské prej
japonezi, mbante né duar njé pankarté ku
shkruhej: “Nuk kam asgjé prej japonezi!”.
E la pankartén ménjané dhe léshoi thirrjen
“Ban Xaj”, q€ shumica e té pranishméve nuk
e kuptoi ¢’do té thoshte dhe iu vérsul Syve
té Bardhé, e rrézoi pértoké me ca grushte
té fugishme. Pastaj u largua nga vendi i
ngjarjes né njé drejtim té€ paditur, si¢c thuhet
zakonisht né raste té tilla.

K.F., si gjithé té tjerét, kishte mbetur pa
frymé.

- Dreq o puné, - i tha Krist Tarapit, -
mund té mé shpjegosh se ¢’ishte gjithé ky
shpérthim dhune? Po autori i dhunés, kush
té keté qené?

- Pavarésisht maskimit prej samuraj, -
ia ktheu bashkéfolési, - té gjitha shenjat
mé sollén ndér mend até rrugacin e
pandreqshém, humbésin e pérjetshém, sic
e quajné ca té tjeré. Me siguri duhet té keté
gené ai rrufjani, Thesar Lumi...

Dhe shtoi:

- Té jam ankuar pér emrin me té cilin
mé ke pagézuar... me té drejté! Sepse nuk
durohet té tallen me ty lloj-lloj capaculésh
duke té thirrur z. “Trapi”. Mirépo me sa
shoh ka edhe mé keq. Sepse nuk ka mé
gesharak sesa emri Thesar Lumi... Thoné
se éshté njé bredharak i madh, ngaqé s’di
c’'té béjé vértitet népér boté, pa e ditur as
veté se ¢’kérkon.

Me kaq mori fund edhe manifestimi i
individéve té maskuar, me sa duket skena
e dhunés kishte ndikuar pér keq. Ata u
larguan njéri pas tjetrit, derisa né€ sheshin
para pallatit té€ autorit K.F., nuk mbeti mé
askush.

- Kjo ndodhi e shémtuar, duhet té
shérbejé si paralajmérim edhe pér ju zotéri,
- vérejti Krist Tarapi. - Balloja me maska e
personazheve tuaja mund té shfrytézohet
nga ndonjéri pér té laré hesape té vjetra,
té njé kohe tjetér. Ka ca hesape qé mbeten
pérjetésisht té hapura. Tek e fundit, njé
zgjidhje do té ishte té mos merrni pjesé né
até ballo, mé& miré t’i shmangeni, nuk éshté
e théné gé duhet té shkoni patjetér!

- Pérkundrazi, - ia ktheu K.F., pa e
fshehur njé ngazéllim qé po e ngrinte peshé

né ato caste. - Ta them ciltérsisht, - shtoi, -
nuk po té€ njoh, ¢’jané kéto késhilla disfatiste
qé meé jep? Megjithaté t€ jam mirénjohés
gqé m’u gjende. Tani shko bashkohu me
té tjerét. Uné kam shumé nevojé qé ti té
jesh atje. Té€ lutem gjithashtu t’i dérgosh té
falat e mia Thesar Lumit, ti thuash se do
té kisha shumé déshiré ta takoja... Shko,
pra, mos e zgjat! Ndérsa mua, deri nesér né
orén gjashté t€ mbrémjes, do t&€ mé duhet té
vendos disa pika mbi 9’.

E vérteta éshté se, i pérfshiré né
ngazéllimin e tij t€ pashpjegueshém, deri té
nesérmen né méngjes ai nuk mundi té vinte
asnjé piké mbi i’, pérkundrazi. Ai u gdhi i
turbullt, me njé dhimbje té forté koke dhe
nuk arriti t’i jepte nj€ zgjidhje kryesores: cila
do té ishte maska mé e pérshtatshme me té
cilén duhej té pajisej pér té€ marré pjesé né
ballon e personazheve té tij?

Késhtu e gjeti bashkéshortja, ulur né
ballkonin e apartamentit, kur i shérbeu si
zakonisht kafené e méngjesit.

- Mbrémé népér gjumé je pérpélitur, - i
tha ajo, - ke folur pércart.

- Pash Zotin, - ia ktheu ai me shaka, -
cfaré dreqin kam théné?

- Nuk éshté pér té qeshur, - vérejti gruaja,
- ia dhe njé ulérime, sikur dikush té kishte
véné duart né fyt dhe po té mbyste!

- Bre, bre, - ia béri ai, né njé pérpjekje
té koté pér té cdramatizuar pohimet e
bashkéshortes.

E mbante mend miré makthin e njé nate
té kaluar, madje mund ta pérshkruante pak
a shumé késhtu:

- Mé& ndodh ta shoh jo rrallé né éndérr até
makth. Mé béhet sikur njé genie e shpifur
mé ndjek kémba-kémbés, dhe uné vrapoj
me sa té mundem pér t’i shpétuar, dhe genia
nuk mé shqitet, e mé né fund uné ia dal
té shpétoj mrekullisht. Them mrekullisht
sepse né castin kur genia pothuajse mé
kap, uné arrij té€ ngrihem lart, té€ fluturoj,
e ky éshté cati i magjishém i kétij makthi.
Atéheré meé del gjumi, dua ta pérjetoj sérish
castin e magjishém té fluturimit, por kjo
éshté e pamundur.

Pasi i shérbeu kafené, bashkéshortja i
shprehu keqardhjen qé até dité nuk do
té ndodhej pér dreké né shtépi. Njé grup
shoqgesh té vjetra té gjimnazit, si¢ ndodhte
jo rrallé, sapo e kishin ftuar t€ bashkohe;j

